
Nuusbrief no. 14 - jaar 2                Junie 2007
Vier gemeentes stuur studente: Gaan preek namens ons
Op Sondag 2 Junie is daar in al vier die gemeentes vir Dowes voorbidding gedoen vir die studente wat gaan preek vir leerders in al 13 skole vir Dowes in die Oos Kaap en KZNatal. Hier is 'n deurbraak en die begin van 'n nuwe hoofstuk in Woordverkondiging vir Dowes in Suid- en Afrika. Vir die eerste maal sal Dowes na ander Dowes uitreik met die Woord van God en gaan preek vir hierdie mense wat nie 'n kerk het nie, of, wat net 5 kerke het vir 170 000 Dowes, die getal Dowes wat in hierdie twee provinsiens woon. 
Min mense sal verstaan watter geweldige nuwe potensiaal daarin is om Dowes hiervoor te gebruik. Hul eksegese en boodskappe is voorgelê, getoets en verbeter deur hul dosent,  ds. Mia Lintvelt, daarmee kan ons horendes vir hulle help. En dan kry hulle die geleentheid om een van die wonderlikste gawes te gebruik wat die Here vir hulle gegee het: Om te kan praat in Gebaretaal, om die visuele moontlikhede van hierdie moeilike kommunikasie metode te benut en in Dowes se moedertaal te preek.  

Die span studente saam met di. Mia en Rocco wat saam met hulle gaan op die uitreik na Oos Kaap en KZNatal. Tony Salie (derde van regs) gaan nie saam nie, maar wel Christopher Galada en Jean Hough wat die toer-ma is. (Hulle twee is nie op die foto nie). Die ander studente is Johannes, Elsabe, Elzeth, Hennie en Rensburg.

Die gemeentes vir Dowes het baie lank gewag vir hierdie dag, waar ons op 'n effektiewe manier kan gaan preek vir die honderdduisende kerklose Dowes, en nou stuur die gemeentes hulle. Soos die Vader vir Jesus gestuur het, en Jesus die Heilige Gees gestuur het, en die Gees die gemeentes gestuur het, so stuur die gemeentes nou hierdie studente met die boodskap van God se genade. Van die teksverse wat gelees is Sondag, was:
Matteus 9:37&38:  Daar is baie ryp koring om af te sny, maar daar is baie min werkers wat kan help om dit te doen. 38 Die ryp koring is die mense wat aan die Here behoort. Julle moet bid tot die Here aan wie die ryp koring behoort en julle moet vra dat Hy werkers sal stuur om sy ryp koring af te sny. 
Matteus 22:9-10:  Gaan nou na die plekke waar die hoofpaaie uit die stad uitgaan en nooi almal wat julle sien om te kom na die fees-ete.’ 10 Die slawe het toe uitgegaan op die paaie en hulle het almal bymekaargemaak wat hulle gesien het, slegte mense en goeie mense. Die saal vir die fees-ete het vol geword van die mense wat kom eet het.
Ken ons studente

[image: image1.emf]Elzeth Snyman het eers later doof geword, sy het 'n kogliêre inplanting gekry en het baie fluks Gebaretaal aangeleer, selfs 'n Dowe vriend gekry wat vir haar persoenlike Gebarelesse gee. Sy skryf: Dit is vir my baie lekker om by DCMA te studeer. Ek het geestelik baie gegroei die afgelope jaar by DCMA. Ek geniet alles wat ek leer en dit is vir my baie interessant. Ons leer hoekom is die Bybel geskryf, hoe om die Bybel te verstaan, eksegese, wysheid, absolute en relatiewe waarhede in die Bybel en drama wat een van die beste maniere is om met Dowes te kommunikeer. Ek het ook geleer om meer selfvertroue te kry en meer te vertrou op God. Die werk is baie moeilik, maar ons geniet die studies baie. Ek sien baie uit na die sending-uitreiking na KZNatal, veral sien ek baie daarna uit om vir ander Dowes te vertel van die Goeie Nuus dat die Here hulle verlos het. Ek sien ook uit om vir hulle horende onderwysers te leer hoe om met Dowes   

te kommunikeer. Bid asb vir ons wanneer ons Natal  toe gaan.        Liefdegroete,   LZ
Daar sal nie 'n Julie nuusbrief wees nie, eers weer begin Augustus.

Groete in sy Naam,                         

